
Nkari uda ucilung gsiya Pihu

Cbiyau cbiyau bay hay. duyaq baraw niga malu bay qtaan mscilung
gsiy. buwan hidaw ka ucilung maku tqliwaq gqtaan. niqan qcurux cbiyaw mi
mrbax ka bowlung nisu ppulah ruma psiya, kiya hraan bay sediq ka gsiya
hiya. nigan kan diyax, niqan sediq gmita ucilung hiya asi tay kndudun mlih
ka gsiya hiya, hiti do wada uka da! kiya alang sediq maku uka gsiya mahun
dha da. kntlhan rbawan cnbu. Babaw dxral alang do maku mddngu kana ka
sspriq dxral mi maku mccka kana ka dxral, dsediq alang do maku turiq kana
da.

Watan do Imawa rrisaw alang musa miing pusu qqsiya, binaw ini
sdiyan ka dhiya rrisaw do rmngaw sa enphuya dhu? Watan cida mspi rudan
ta cbiyaw ka hiya kiya rmngaw Watan, “ asi su iyux sdan gsiya kda hay, asi
su ka pqilun ka utux camac Kuka kiya, hiya ka wada qmqun kana qsiya ”
mhdu rmngaw ka utux rudan cbiyaw kiya dow wada enphuung da, asi tay
miyah ka kingal sasaw miyah gqmraq Watan.

Ini qdsiyaq diyax kida hay Watan ni ida knttu snpi nagah utux kiya,
binaw ini bay kicu ida enbiyax bay musa miing pusa qsiya ka hiya na, diyax

cida rrisaw musa miing pusa gsiya cida u asi tay nigan kingal paru bay

quyu. Uxay enklaan asi tay rmngaw ka quyu da rmngaw sa, “ ma paru bay
ka pahun namu ka yamu binaw rngawi namu iya iing gsiya da. miing namu
gsiya do rqnun namu kuka da. ” enca mhdu rmngaw ka quyu do wada da.
Cida maku micu ka dsediq mi wada duma da. Kiya rmngaw ka Watan nasi
namu 1yux musa kida hay uxay ku muri uri. Binaw yaku u uxay ku snuun
yamu kndudun ku musa ka yaku iya namu psnuun u gmita nanaq yamu kda.
Watan nii u mkray bay rmngaw ha balay bay u hbaraw bay ka snuun hiya
han, hiti bay kida nigan enpitu ka risaw sediq tuhuy hiya musa.

Anaq huya enca muda qulung dha bay bbilun dhoq alang ka gsiya.
muda ddduyaq turiq bay miing gsiya ka Watan mi rrisaw. Cida qtaan dha ka
Kuka nii nisu mtaqi siyaw ucilung spriq hiya, kiya cida ka Wtan mi rrisaw
enpprngaw sa ““ kla bay hiya ka nagah nii hay! wada na qduun mimah kana
ka gsiya ta. Hyaun ta bay enca musa cndu hu? ” enca enpprngaw. Kiya ciba
pusa pahung dha ka Watan mi dsrisaw mssipaq dha Kuka da. mssipaq u
paru bay snbhuran maku msdara kana ka hiyi dha uri da. kiya towic bay
kana cida, asi tay enbaraw rmngac a...! Watan mangan puting btagan na

urung bay tunux ka Kuka. Mhuqil ka kuka do, nigan gsiya ka alang da.

